
SUV NASOSLAR ORQALI YARIM QURG‘OQCHIL HUDUDLARDA 

SUG‘ORISH AMALIYOTLARINI UZLUKSIZ OLIB BORISH  

Dilobar Haqnazarova1, Baxtiyor Murodullayev2 

1Raqamli texnologiyalar va sun'iy intellektni rivojlantirish ilmiy-tadqiqot institute 
2Tashkent International University of Education 

E-mail:2t437@tiue.uz 

DOI: 10.61587/mmit.tiue.uz.v1i1.171 

Annotatsiya. Ushbu maqola O‘zbekistonning qishloq xo‘jaligi va sug‘orish tizimlaridagi suv resurslaridan 

samarali foydalanish masalalarini chuqur tahlil qiladi. Maqolada, mintaqadagi sug‘orish tizimlarida suv 

tanqisligi, sho‘r suvlarning ekologik ta’siri va ularni tozalash jarayonlariga oid muammolar ko‘rib chiqilgan. 

Xususan, suv nasos tizimlarining takomillashtirilishi, suv resurslarining qayta ishlanishi va samarali 

boshqarilishi bo‘yicha yangi texnologiyalar, shu jumladan, teskari osmos va elektrodializ kabi usullar 

kiritilgan. Tadqiqot, meliorativ sharoitlarni yaxshilash, iqtisodiy samaradorlikni oshirish va tabiiy 

resurslardan optimal foydalanish bo‘yicha amaliy tavsiyalarni o‘z ichiga oladi. Bu ilmiy ish, qishloq 

xo‘jaligi va sug‘orish tizimlarida suvni boshqarish strategiyalarining takomillashtirilishini o‘rganishga 

qaratilgan. 

Kalit so‘zlar: suv resurslari, suv tanqisligi, sug‘orma ekinlar, suv nasos tizimi, yer osti suvlar, sho‘rlanish, teskari 

osmos, distillatsiya, elektrodializ, meliorativ holat, oqova suvlar, tuproq unumdorligi, suv tejash texnologiyalari. 

CONTINUOUS IMPLEMENTATION OF IRRIGATION OPERATIONS 

BY WATER PUMPS IN SEMI-ARID REGIONS 

Dilobar Haknazarova1, Bakhtiyor Murodullaev2 

1Digital Technologies and Artificial Intelligence Development Research Institute 

2Tashkent International University of Education 

E-mail:2t437@tiue.uz 

Abstract. This article provides an in-depth analysis of the issues of efficient use of water resources in 

agriculture and irrigation systems of Uzbekistan. The article examines problems related to water scarcity 

in irrigation systems in the region, the environmental impact of saline waters, and their treatment processes. 

In particular, new technologies for improving water pumping systems, processing and efficient 

management of water resources, including methods of reverse osmosis and electrodialysis, have been 

introduced. The research includes practical recommendations for improving melioration conditions, 

increasing economic efficiency, and optimal use of natural resources. This scientific work is aimed at 

studying the improvement of water management strategies in agriculture and irrigation systems. 

Keywords: water resources, water scarcity, irrigated crops, water pumping system, groundwater, salinization, reverse 

osmosis, distillation, electrodialysis, melioration status, wastewater, soil fertility, water-saving technologies. 

Kirish 

Hozirgi vaqtda suvga bo‘lgan talab va ehtiyoj tez ortib bormoqda, bu esa butun dunyoda 

suv tanqisligiga olib kelmoqda. Markaziy Osiyo mintaqasi ham ushbu muammodan xoli emas. 

2050 yilga kelib, Sirdaryo havzasidagi suv resurslari 5%, Amudaryo havzasidagi suv esa 15%ga 

kamayishi kutilmoqda. O‘zbekiston aholisining o‘sishi tufayli, 2030 yilga borib suvga bo‘lgan 

talab 7 milliard kub metrga yetishi, 2050 yilga borib esa bu raqam ikki barobar oshishi mumkin. 

So‘nggi yillarda mamlakatda suv resurslaridan samarali foydalanish bo‘yicha islohotlar amalga 

oshirilmoqda. 2030 yilga qadar barcha sug‘orma ekin maydonlarini suv tejaydigan 

texnologiyalarga o‘tkazish rejalashtirilgan. 2017–2023 yillarda 1,2 million gektar yerda suvni 

tejovchi texnologiyalar joriy etilib, subsidiya mexanizmi tashkil etildi va 2022 yildan 

raqamlashtirildi. Bu chora-tadbirlar suv resurslaridan samarali foydalanishni oshirishga qaratilgan. 

mailto:t437@tiue.uz
mailto:t437@tiue.uz

Yildan-yilga mamlakatimizda qishloq xo‘jaligi yerlarini suv bilan ta’minlash dolzarb 

muammoga aylanib bormoqda, ayniqsa bu holat nisbatan issiq hududlarda yaqqol kuzatilmoqda. 

Dehqonlar ekilgan ekinlarni yetarli darajada suv bilan ta’minlashda qiyinchilikka uchramoqda, bu 

esa oziq ovqatni meyorida sifatli va ko‘p miqdorda yetishtirilishida aksariyat muammo 

tug‘dirmoqda. Dehqonlarimiz bu holatga samarali yechim topish uchun aksariyat suv nasos (quduq) 

tizimlaridan keng foyadlanib kelmoqdalar. Ushbu tadqiqotimizda suv nasos suvidan hududni 

sug‘orish uchun foydalanish holatlari yer unumdorligiga ta’sir qilish holatlari tadqiq qilinadi.  

O‘rganilganlik darajasi 

Sug‘orish uchun sho‘r suvlardan foydalanishni kengaytirish imkoniyatlari muhokama 

qilingan. Sho‘r suvlardan samarali foydalanish bo‘yicha adabiyotlar keltirilgan va bu usulning 

muvaffaqiyati, hatto oddiy boshqaruv amaliyotlari qo‘llanilganda ham ko‘rsatilgan. Shuningdek, 

ekin va suvni boshqarishning yangi strategiyalari orqali sho‘r suvdan foydalanishni osonlashtirish 

mumkinligi dalillari dala sinovlari asosida hujjatlashtirilgan. Bu sug‘oriladigan dehqonchilikni 

kengaytirish imkonini bergan [1]. 

Katta o‘lchamli halqali infiltrometrlar yordamida yuqori sho‘rlangan va natriyli tuproqlarni 

yuvish egri chiziqlari aniqlangan. Bu egri chiziqlar sho‘r tuproqni samarali tuzsizlantirish uchun 

zarur suv miqdorini aniqlashga yordam beradi. Hisoblangan va tajriba natijasidagi egri chiziqlar 

yaxshi mos kelishi, shuningdek, gips kabi tuzatmalarni qo‘llashning zarur emasligi haqida xulosa 

qilingan. Yangi empirik munosabatlar va Reeve tenglamasi asosida dezodifikatsiya holatini 

baholashda foydalanilgan [2]. 

Sho‘rlanishni kamaytirish va tuproqning sho‘r tarkibini yaxshilash bo‘yicha tadqiqotlar 

o‘tkazilgan. Tuproq profilidagi sho‘rlanishni 80% ga kamaytirish uchun 0,4 sm chuqurlikdagi suv 

o‘tishi kerakligi aniqlangan. Berns modeli to‘rt bashoratli model ichida eng yuqori prognozli 

hisoblangan va Dielemanning empirik aloqasi ham samarali natijalarni ko‘rsatgan. SAR 

ko‘rsatkichlari tuproq eritmasi bilan birga pasaygan va gips qo‘shilishi chuqurroq qatlamlarda 

samaraliroq bo‘lgan [3]. 

Hindistonning Haryana shtatida sho‘r yer osti suvlarining sug‘orish natijasida ko‘tarilishi 

tahlil qilingan. Sug‘orish bilan bog‘liq yo‘qotishlar suv sathining ko‘tarilishiga olib kelmoqda. 

Ushbu muammo agroiqtisodiy oqibatlarga olib kelishi mumkinligi va texnik yechimlar, jumladan, 

suv nasos suvini qayta ishlatish va boshqarish masalalari ko‘rib chiqilgan. Suv sathi suv nasos 

tizimlari yoki quduqlar yordamida boshqarilishi lozimligi va suv nasos suvining sug‘orishda qayta 

ishlatilishi zarurligi ta’kidlangan [4]. 

Sho‘rlangan suv nasos suvini sug‘orishda qo‘llashning amaliy imkoniyatlarini o‘rganilgan. 

7 yil davomida o‘tkazilgan dala tajribasida turli darajadagi sho‘rlangan suv nasos suvlaridan 

bug‘doy sug‘orishda foydalanilgan va hosildorlik kamayishiga qarab natijalar baholangan. Ma'lum 

bo‘lishicha, sifatsiz suv nasos suvi tuproq sho‘rligini oshirsa ham, keyingi musson davrida suv 

nasos tizimi bu xavfni kamaytirgan. Shu bilan sifatsiz suv nasos suvidan samarali foydalanishning 

istiqbolli variantlari ko‘rsatildi [5]. 

Sug‘orish uchun yer usti va yer osti suvlaridan birgalikda foydalanish masalalarini 

muhokama qilgan. Suv resurslaridan birgalikda foydalanish sifatsiz suvdan foydalanishni qo‘llab-

quvvatlaydi va sug‘oriladigan dehqonchilikda tuproq hamda hosilga zararli ta'sirni kamaytirishga 

yordam bergan. Kompyuterga asoslangan modellar yordamida suv resurslarini boshqarish usullari 

ham tahlil qilingan. Maqolada bu yondashuvning afzalliklari va kamchiliklari ko‘rib chiqilib, 

barqaror dehqonchilik uchun istiqbollar tavsiflangan [6]. 

Xitoyda urbanizatsiya va aholi sonining ko‘payishi bilan bog‘liq suv resurslarining 

tanqisligi muammosini ko‘rib chiqilgan. Meliorativ suvning qayta ishlangan suvdan foydalanish 

va tegishli tozalash texnologiyalarini aniqlash zarurati haqida tahlil keltirilgan. Suv sifati, 

texnologik jarayonlar, va meliorativ suvni sug‘orishning texnik talab va standartlari muhokama 

qilingan, shuningdek, monitoring va boshqarish tizimlarining ahamiyati ta'kidlangan [7]. 

Ushbu tadqiqotda noan’anaviy yer usti (tozalangan oqava suvlar) va yer osti suvlari bilan 

birgalikda sug‘orishda ekin ekish modellarini optimallashtirish ko‘rib chiqilgan. MOPSO 

algoritmi yordamida uch maqsadli optimallashtirish natijasida suv iste’molining samaradorligi va 

yer osti qatlamlarini to‘ldirishdagi foyda mos ravishda 7% va 49% ga oshgan. Shu bilan birga, 

tozalangan oqava suvlar va yer osti suvlari birgalikda ishlatilganda azotli o‘g‘itlar iste’moli 88% 

ga kamaygan [8]. 

Ummonning Maskat shahrida qishloq xo‘jaligi uchun qayta tiklangan suv va yer osti 

suvlari birgalikda ishlatilgan. Qayta tiklangan suv va yer osti suvlaridan foydalangan holda, ekinlar 

suvga bo‘lgan ehtiyojini qondirishda katta samaradorlik oshgan. Qayta tiklangan suv va yer osti 

suvlarini birgalikda ishlatish, sho‘r yer osti suvlari zonalarida stressni kamaytirishga va dengizga 

suvni tashlashni oldini olishga yordam bergan. Bu usul qishloq xo‘jaligida suv ta’minotini 

yaxshilashga yordam bergan [9]. 

Sug‘oriladigan dehqonchilikning kengayishi dunyo aholisini oziqlantirishda muhim, 

ammo noto‘g‘ri boshqarilganida tuproq sho‘rlanishi va botqoqlanishi kabi ekologik muammolarga 

olib kelishi mumkin. Ushbu maqolada sho‘rlanishni boshqarish usullari va tegishli 

texnologiyalarni tahlil qilingan. Yangi yondashuvlar, masalan, tuzga chidamli o‘simliklar, 

takomillashtirilgan sug‘orish amaliyotlari va raqamli modellar yordamida muammolarni hal 

qilishda samarali bo‘lishi mumkin. Kelajakda yanada inklyuziv simulyatsiya modellari va 

texnologiyalarni joriy etish tavsiya etilgan [10]. 

Masalaning qo‘yilishi 

Yuqoridagi ishlardan ko‘rishimiz mumkinki, ushbu muammo bilan yetakchi olimlar 

o‘zlarining fikr mulohazalarini taklif etganlar, ammo ko‘rishimim mumkinki, oqova suvdan 100% 

vos kechib to‘laqonli suv nasoslardan foydalangan holatda meliorativ sharoitning o‘zgarish 

darajasi butunligicha ochib berilmagan. Mamlakatimizning janubiy viloyatlarida, masalan, 

Qashqadaryo viloyati ham yildan-yilga vaziyat yomonlashib, suvga bo‘lgan ta’lab suv nasoslar 

orqali qondirib kelinmoqda.  

Yer ostidan suvni nasos (suv nasos) orqali olish jarayoni, yer osti suvlarini chuqur quvurlar 

yordamida yig'ish va chiqarish orqali amalga oshiriladi. Bu usul, tuproqning sho‘rlanishini 

kamaytirish yoki sug'orish tizimlarini yaxshilashda ishlatiladi. Suv nasos tizimi tuproqdagi 

ortiqcha suvni olib tashlab, yerning meliorativ holatini yaxshilaydi. Biroq, bu jarayonning samarali 

bo‘lishi uchun suv nasos suvlarini to‘g'ri utilizatsiya qilish va uning sifatini boshqarish muhim 

hisoblanadi. Agar yer osti suvlarining sho‘rligi yuqori bo‘lsa va bu suvlar qayta sug'orish uchun 

ishlatilsa, tuproqning sho‘rlanish darajasi ortadi. Sho‘r suv tuproqdagi suv balansini buzishi, 

o‘simliklar uchun zarur bo‘lgan minerallarni bloklashi va hosildorlikni pasaytirishi mumkin. 

Sho‘rlanish, ayniqsa, qurg'oqchil va yarim qurg'oqchil hududlarda tuproqning meliorativ holatini 

yomonlashtiradi, bu esa uzoq muddatda tuproqning unumdorligini kamaytiradi. Shu sababli, 

sho‘rlangan suvdan sug'orishda ehtiyotkorlik bilan yondashish zarur. 

Hozirda yer ostidan olingan sho‘r suvni bir qancha usullar orqali ma’lum miqdorda 

chuchuklashtirish imkoniyatlari faol sinab kelinmoqda. Masalan: 

Osmoz jarayoni, suvdagi tuzlar va boshqa minerallarni filtrlash orqali suvni tozalashni 

amalga oshiradi. Teskari osmos  texnologiyasi hozirgi kunda sho‘r suvni tozalashning eng samarali 

va keng qo‘llaniladigan usulidir. Bu texnologiya, yarim o‘tkazuvchan membranalar yordamida 

yuqori bosim ostida sho‘r suvdan suv molekulalarini ajratadi va tuzlar bilan boshqa aralashmalarni 

filtrlaydi. Teskari osmos tizimining asosiy komponentlari yuqori bosimli nasoslar, teskari osmoz 

membranalari, dastlabki ishlov berish moslamalari va energiyani qayta tiklash qurilmalari 

hisoblanadi. Tizimning eng katta afzalliklaridan biri, energiyani qayta ishlatish imkoniyatidir. 

Zamonaviy teskari osmos tizimlari, konsentrlangan sho‘r suvdan qayta energiya oladigan 

qurilmalar bilan jihozlanadi, bu esa tizimning umumiy energiya sarfini sezilarli darajada 

kamaytiradi. Bu holat texnologiyaning energiya samaradorligini oshiradi va tizimning iqtisodiy 

jihatdan maqbul bo‘lishiga olib keladi. Shuningdek, teskari osmos tizimi ixcham bo‘lib, uning 

ishlashi va texnik xizmat ko‘rsatish jarayoni oddiy va samarali hisoblanadi. Bunday tizimlar turli 

sharoitlarga moslashishi va kamchiliklarni tezda tuzatish imkoniyatiga ega bo‘lishi bilan ajralib 

turadi. Bundan tashqari, teskari osmos texnologiyasining ilovalari juda kengdir: u faqat dengiz 

suvini tuzsizlantirishda emas, balki sho‘r suv va sanoat oqava suvlarini tozalashda ham 

muvaffaqiyatli ishlatilmoqda. Teskari osmos texnologiyasining imkoniyatlari suv resurslarini 

tejashda va suv sifatini yaxshilashda katta ahamiyatga ega. U, ayniqsa, qurg'oqchil hududlarda va 

suv tanqisligi muammolari mavjud bo‘lgan mintaqalarda suvni tozalash va qayta ishlash uchun 

samarali yechimni taqdim etadi. Sho‘r suvning yuqori konsentratsiyasini tozalash, landshaft va 

ekotizimlar uchun muhim ahamiyatga ega bo‘lgan suv sifatini tiklash imkonini beradi. Shu sababli, 

teskari osmos texnologiyasining rivojlanishi va kengaytirilishi global suv resurslarini 

boshqarishda muhim o‘rin tutadi. 

Distillatsiya sho‘r suvni qizdirish orqali bug'lantirib, undan tuzlarni ajratish jarayonidir. Bu 

usulda, suv bug'lanadi va kondensatsiyalanadi, shu tariqa toza suv olinadi. Sho‘r suvni 

bug'lantirish jarayoni ko‘p energiya talab qiladi, lekin suv resurslarini tozalashda samarali usul 

bo‘lib, asosan dengiz suvini tuzsizlantirishda qo‘llaniladi. Distillatsiya jarayoni suvning yuqori 

darajada tozalanishini ta'minlaydi, ammo uning samaradorligi energiya sarfini optimallashtirishga 

bog'liqdir.. 

Elektrodializ suvni o‘tkazuvchi membranalar yordamida ionlarni ajratib, suvni tozalash 

jarayonidir. Bu texnologiyada elektr maydoni ta’sirida suvdagi ionlar membranalar orqali 

harakatlanadi. Asosan, ionlarni ajratib olish orqali sho‘rlikni kamaytirish va toza suv olish mumkin. 

Elektrodializ jarayoni energiya samaradorligi yuqori va suvlardagi tuzlarni samarali olib 

tashlashga imkon beradi. Bu usul asosan sanoat va ichimlik suvlarini tozalashda qo‘llaniladi. 

Yil davomida ekinlar bir necha bor suv talab qilishini inobatga oladigan bo‘lsak, to‘g‘ridan 

to‘g‘ri yer osti suvini nasoslar orqali olib, maydonni sug‘orish vaqt o‘tishi bilan yer unumdorligini 

pasaytirib sho‘rlanish darajasini oshirib yuboradi. Yuqorida takidlangan sho‘r suvni ma’lum 

miqdorda chuchuklashtirish amaliyoti, bir qancha samara berishi mumkin. 

Xulosa qilib aytganda, oqova suvlar bilan ta’minlash imkoni bo‘lmagan hududlarda oziq-

ovqat ishlab chiqarishni barqaror saqlash uchun yer osti suvlaridan samarali foydalanish muhimdir. 

Tadqiqot natijalari yer osti suvlarining yuqori sho‘rligi tuproqning meliorativ holatini 

yomonlashtirish xavfini ko‘rsatdi. Tadqiqotdan ikki asosiy xulosa chiqarildi: 

1. Suv nasos tizimlari orqali oqova suv o‘rnini to‘ldirish orqali maydondan unumli 

foydalanishni ta’minlash. 

2. Maydonning melioratsiyasiga zarar yetkazuvchi sho‘r suv miqdorini kamaytirishga 

qaratilgan amaliyotlarni qo‘llash zarur. 

Bu amaliyotlar tuproq sifatini yaxshilash va suv resurslaridan samarali foydalanish 

imkonini beradi. 

